
				एतत् पृष्ठम् अपरिष्कृतम् अस्ति
४६
वेदार्थसंग्रहः
श्रुतिश्च । “सूर्याचन्द्रमसौ धाता यथापूर्वमकल्पयत् "इति। सूर्यादीन्
पूर्ववत् परिकल्प्य, नामानि च पूर्ववश्वकारेत्यर्थः ।
एवं जगद्रह्मणोरनन्यत्वं प्रपश्चितम् । तेन एकेन ' ज्ञानेन सर्वस्य
ज्ञातता उपपादिता भवति । सर्वस्य ब्रह्मकार्यताप्रतिपादनेन तदात्मक
तयैव सत्यत्वं नान्यथेति ' ' “ तत्सत्यम् " इत्युक्तम् । यथा दृष्टान्ते
सर्वस्य * मृद्विकारस्य मृदात्मनैव' सत्यत्वम् ।
दर्शितम्"। श्रुतिश्च इति । “ सूर्याचन्द्रमसौ ।' इति निर्देशेन नामकल्पनं चार्थ
सिद्धम् इत्यभिप्रायात्, पूर्वोक्तोपर्तृहणवचनानुगुण्याच, नामानि च पूर्ववचकार इति
व्याख्यातम् । शब्दास्सवं वैदिका एव, आनुपूर्वीभेदमात्रालौकिकत्वम्; तत एव
लक्षणभेदश्च । तस्मात् सर्वे शब्दा: ब्रह्मपर्यन्ताः--इतेि ।
ततः किम् “ अयमर्थः ? इत्यारभ्य प्रतिपिपादयिषितस्यार्थस्य '-इत्यत्राह
एवमिति । ब्रह्मण एवोपादानत्वनिमित्तत्वोपपादनेन, जगद्रह्मणोरनन्यत्वं उक्तमित्यर्थः ।
तेन इति जगतस्सत्यत्वेन सत्यमिथ्यार्थयो 'रेकताप्रसङ्गाद्यभावात् एकविज्ञानेन
सर्वविज्ञानमुपपादितं भवति इत्यर्थः । सर्वस्य इत्यादि । “ तत्सत्यम् ' इति
वाक्ये ब्रह्मात्मकलयैव जगत् सत्यम्, ' स्वनिष्ठत्वमेवासत्यम्, इति जगतो ब्रह्मा
त्मकत्वेन  सत्यत्वोपपादनात् महावाक्यस्वारस्यमपि जगन्सत्यत्वानुगुणमित्यर्थ ।
यथा इति । * लोकदृष्टप्रकारेण दृष्टान्तस्य कथनीयत्वाम्, दृष्टान्तस्य च लोके
सत्यत्वेन संप्रतिपन्नत्वात्, दार्धान्तिकस्य च दृष्टान्तानुगुणत्वात् “तत्सत्यम् ।
1. तै. उ. १ अनु. ३८ वा.
2. छा, उ. ६८-६-१६.
३. सर्वमृद्विधर-पा,
४, मृदात्मकतयैव-पा -
५. दर्शितं स्पष्टम्-पा.
६. ४येंस्येतेि कविन्नास्ति ।
८. एकज्ञानेन-पा०
९. खनिछमेक्-पा•

